
	FEDERATION DES PATRONS PEINTRES ET VITRIERS DU GRAND-DUCHE DE LUXEMBOURG



Ried vum Här Alain KUTTEN, Präsident vum Lëtzebuerger Ustraïchermeeschterverband bei Geleegenheet vun der Kandidatenéierung am „DAP“ op der Hierschtfoire 2013

Donneschdes, den 17. Oktober 2013
__________________________________________________________________________
Här Norbert Geisen, Präsident vun der Fédération des Artisans;

Här Paul Ensch, Direkter vun der Chambre des Métiers;

Här  Gérard Zoller, Direkter vun der Firma Robin;
Dir Hären Direkteren vum Lycée Technique du Centre an vum Lycée Technique du Nord;
Herr Christophe Struck, Kommissair am Unterichtsministère;

Dir Hären Responsabel vun der Ustraïcherformatioun;
Léif Memberen;
Dir Dammen an dir Hären;

Léif Invitée’en,
Mir sin haut zesummen komm, fir 3 jonken Leit, déi hieren Ofschloss am DAP bei den Ustraïcher net nemmen gepackt hun, mee och nach déi Beschten vum leschten Joer waaren, ze éier‘en. Déi Eierung un sech, mee och dësen Stand op deem mir hei stin, mam Schwéierpunkt Ausbildung an Öffentlechkeetsaarbescht am Ustraïcherhandwierk, ass een Deel vun enger Strategie vun eiser Federatioun fir dozou bei ze droen fir d‘Handwierk am Allgemengen, an den Beruff vum Ustraïcher am Speziellen ze revaloriséiren. Den Moment gett am Wahlkampf positiv vum Handwierk geschwaat. Baal all Parteien erkennen un, dass Handwierk een Haaptpilier vun der Lëtzebuerger Economie ass. Am Zesummenhang mam Chômage gett gären gesoot, dass et der Wert ass, een Handwierk ze léieren. Leider schléit daat sech awer net an der Realitéit néier.

Trotz heigem Chômage sin sech vill jonk Lëtzebuerger ze schued fir een Handwierk ze léieren. Dat féiert derzou, dass mir een Mangel un gutt ausgebildeten Leit am Handwierk hun. An den Trend wärt, wann et net dobaussen bei den Kanner, den Elteren, bei den Enseignant’en an allgemeng an der Gesellschaft, zu engem Emdenken kennt, weider goen.

Fir deen neien Image ze kréeier‘en, mussen mir op verschiddenen Niveau’en Verbesserungen erbäi féieren:

1) D‘Handwierk muss sech an der Öffentlechkeet positiv positionnéiren. Elteren an Kanner mussen relativ fréi, firwat net schon am Fondamental, gewuer gin wat Handwierk ass.
2)  D’Orientatioun an den ganzen Schoulsystem mussen esou opgebaut gin, dass Handwierk net als den leschten Choix un Jugendlecher verkaaft gett, mee dass Sie sech bewosst fir een Beruf am Handwierk décidéiren. Am Handwierk ze schaffen muss déi jonk Leit stolz maachen.

3) Mir mussen et färdeg brengen attraktiv ze sin, fir Leit vun allen schoulechen Niveau’en. Den richtegen Mix ass do immens wichteg.

4) An dann mussen mir Patron’en an den Betriiber dofir suergen, dass Leit sech bei eis wuel fillen. Dozou gehéiert Arbechtsklima, Unerkennung vun hiiren Leeschtungen an och eng adéquat Bezuehlung.

Ech wéilt gären kuerz op den „projet intégré final“ beim DAP an eisem Beruff ze schwätzen kommen. Mir hun do par rapport zu aaneren Beruffer gutt ofgeschnidden. Déi Kandidaten, déi zum PIF, dem „Projet intégré final“ zougeloss goufen, sin all duerch komm. An daat net well mir den Niveau erof gesaat hun. Neen, ech perséinlech hun fonnt, dass deen esou guer besser war wéi déi Joer‘en virdrun.

Ech féiren daat éischter op déi gutt Aarbescht zereck, déi am groupe curriculaire an deenen läschten Joer‘en geleescht gin ass. Mat kloerem Menschenverstand, an emmer d‘Wuehl vun den Léierjongen an – meedercher awer och vum Ustraïcherhandwierk am Bléck, hun mir een modularen Programm ausgeschafft, den ganz gudd kann am Alldaag emgesaat gin. Villéicht hun mir, Här Struck, och net emmer an leschter Konsequenz, dem Unterichtsministère gefollegt, an och mol no eisem Kapp gehandelt. Mee den Erfoleg gett eis Recht.

Ech perséinlech fannen, dass een Reform vun der Berufsausbildung op keen Fall soll komplett verdéiwelen. Et ass richteg, et mussen nach un e puer Schrauwen gedréint gin. An trotzdem mengen ech, dass wann een den Leit um Terrain, aus den Schoulen, aus den Betriiber, nolauschert, dann kennen mir et packen des Reform op fest Been ze stellen.

Reform kann nemmen een Erfoleg gin, wann Schoul daat vermëttelt, waat dobaussen an den Betriiber gebraucht gett. An all Schoulsystem fällt oder steht mat der Motivatioun vun deenen Leit, déi den Schüler eppes sollen béibrengen. An do hun mir wirklech Chance. Motivatioun vun eisen Ausbilder am Lycée Technique du Centre an am Nordstad Lycée zu Dikrech ass exemplaresch. Hinnen all e groussen Merci. Elo wou een komplette Zyklus am DAP ofgeschloss ass, well ech awer zwee Leit een besonneschen Merci ausschwätzen. Ouni Sie hätten mir ët net gepackt esou eng duerchduerchten Reform op Been ze setzen.

Den Romain Kremer an den George Speicher hun wéit iwert daat waat vun hinnen verlangt gin ass, och an hierer Fréizéit, een groussen Deel vun dëser Reform geplangt, mat den Kollegen aus dem groupe curriculaire diskutéiert, verbessert, an an Realitéit emgesaat. Dofir géif ech deenen zwee gären een klengen Cadeau am Numm vun der Ustraïcherfederatioun als Merci iwerreeschen.

An wann ech schon bei den Merci’en sin, dann wellt ech eisem Premium Partner, der Firma Robin Merci soen, fir déi grouss Ennerstetzung beim Plangen, dem Opbau an der Organisatioun während der Foire, vun desem Stand. Ouni hir Hellef wiir et der Federatioun net méiglech gewiecht Iech eisen Beruff op esou eng flott Manéier ze présentéier‘en.

An dann well ech zu dem iwer goen, fir waat mier Iech agelueden hun. 3 jonk Leit hun net nemmen den DAP gepackt. Nee, sie hun mat enger héicher Motivatioun een iwerduerchschnettlecht Resultat färdeg bruecht op daat Sie stolz kenne sin. 

Präisser déi mir elo iwerreechen, sin vun der Firma Robin gestefft. Dofir géif ech den Här Pit Welter, Administrateur délégué vun der Firma Robin bieden, Präissiwerrechung fier ze huelen:
3ten Präiss geet un den Här Macedo ALVELOS Luis Alberto

2ten Präiss geet un den Här Benzkirch Oliver

1ten Präiss geet un den Här Cuccureddu Stéphane Thierry
Ech wënschen deenen jonken Leit nach vill Erfoleg an hiirem weideren Beruffsliewen.

Am Numm vun der Firma Robin, déi eis elo e Patt zum Beschten gett, wënschen ech Iech nach een schéinen Owend, an hoffen Iech bei enger aanerer Geleegenheet wann Usträicherfederatioun eppes organiséiert, erëm ze gesin.
***

[image: image1.jpg]